
తింతలుగా దశాశుగము లేసి పదింటను ముప్పదింటఁ ద

ద్దంతిబలంబు నేయుచుఁ బితాక ధరం బడ భల్ల మేసినన్.

	సీ.	
ఆనిషాదేశ్వరుం డపరకోదండంబు

                 మధ్యమాంగుష్ఠప్రమాణదశక

ముగ మహామౌర్వీకముగ ధరించి నిశాత

                 ముఖసాయకమున రామునియురంబు

నెఱ నాట నేసిన నిట్టూర్పు నిగిడించి

                 యత డేకలవ్యుబాణాసనంబు

దశవిశిఖముల లస్తకము[1]చక్కటిఁ ద్రుంచె

                 నవ్వీరుఁ డొక నిశాతాసి వైవ



	 







	తే.	
నడుమ నయిదుబాణంబుల నఱకె సీరి

వాఁడు సూతుపై నొకహేతి వైవ నదియు

బదిశరంబులఁ దునిమె నబ్బలుఁ డతండు

ఘంటలు చెలంగ నొకశక్తిఁ గనలి వైచె.

	గీ.	
ఒడలు నొలియించి యదువీరుఁ డొడిసిపట్టి

యమ్మహాశక్తిఁ గ్రమ్మఱ నతని వైచె

నురము గాడఁగ భూపతుల్ తిరిగి చూడ

వేగ నది చేసె నించుక వెలితిచావు.

	వ.	
అట్టియెడఁ దదీయనైన్యంబు గజిబిజించిన.

	శా.	
దృష్టారాతినృపప్రతాపకలుషోద్రేకోగ్రమై తాఁకె సం

దష్టాశీతిసహస్రనిష్ఠురనిషాదాధీశసైన్యంబు సం

ఘృష్ణాన్యోన్యభుజావిజృంథణరణత్కేయూరధారోన్నత

స్పష్టాసిక్షురికాకుఠారపరిఘప్రాసక్షురప్రోద్ధతిన్.

	వ.	
ఇట్టు దాఁకి బలభద్రుం బొదివి వివిధాయుధంబులం గనలించిన నవ్వీ

రుండు లయకాలశూలాయుధుండునుం బోలె హలవిహారం బమరసమరంబు

సలుప బలుపు మిగిలి మగతనంబునం దలపడి మడిసినముంగలివీరులం గను

		 ఈ పేజీలో చివరి మార్పు 26 జనవరి 2022న 22:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

